
NOLA AURKEZTU MEREZIMENDUEN BAREMOAREN 
GAINEKO ZUZENKETAK/ERREKLAMAZIOAK 

                 MAISU-MAISTREN KIDEGOKO OPOSIZIO LEHIAKETA (2022) 
 
 

Zuzenketa edo erreklamazio bat egin behar badiozu merezimenduen baremoaren behin-
behineko zerrendari edo kontratazio zerrendari, bi urrats hauei jarraitu: 

 
- Hasi baino lehenago, presta ezazu BAKARRIK zuzentzeko aurkeztu nahi duzun 

dokumentazioa BAKARRIK (ez duzu dokumentazio guztia berriz aurkeztu behar), eta zerbait 
alegatu nahi baduzu, nahi duzuna idazten ahalko duzu, horretarako dagoen laukian. 

- Dena prest duzunean, sakatu fitxa honetan berean dagoen “Zuzendu / Erreklamatu” botoia: 
 
 

2022/05/26tik -2022/06/08ra 

Identifika zaitez eskura dituzun metodoetako bat aukeratuz: 
 
 

 
 

Hori egin ondoren, zuzenketa inprimakian sartuko zara: 
 

 
Egiazta itzazu zure datu pertsonalak, eta, nahitaezko daturen bat falta bada –izartxo bat (*) 
dute–, bete ezazu. 

Ez da beharrezkoa markatzea “Erantzun telematikoaren eskaera”. Markatu ezazu soilik baldin eta 
zure ziurtagiri digitalari lotuta gaitutako helbide elektroniko bat baduzu. 

 
 

 
“Hurrengoa” hautatuta agertuko den leihoak adieraziko dizu zer atal zuzentzen ahal dituzun, 
baremazio batzordearen eta Hautatze Prozeduren Atalaren iritziz. Zuzentzeko atalik ez duzula iritzi 
bada, ez da zuzendu beharreko atalik agertuko, baina testu kutxa bat agertuko da, eta hartan nahi 
duzuna idazteko aukera izanen duzu. 

Lehenik, adierazpen bat onartu beharko duzu nahitaez, adierazteko badakizula ezin dela agiri 
berririk aurkeztu erreklamazio epean: 

 
 

 
 

Jarraian, zuzendu gabe dauden atalak soilik agertuko dira. Honako hauek izan daitezke: 
 

- Irakasle lanetan izandako esperientzia / Egindako lana 
- Ikasketa tituluak 
- Alegatutako tituluaren ikasketa espedientea 
- Hizkuntzen tituluak 
- Etengabeko prestakuntza 
- Erreklamazioen testua 

(eta soilik igoera txandako izangaientzat, Argitalpenak) 
 
 

- Erantsi ezazu zuzendu nahi duzun dokumentazioa. Guztiz gogoratzekoa da ezen, "Hautatu 
artxiboak" botoian sakatu eta zure sistemako artxibo bat hautatutakoan, beharrezkoa dela 
“Erantsi” botoia sakatzea (ez bada hala egiten fitxategia ez da benetan erantsiko): Saiatu ongi 
hautatzen agiri bakoitza zein laukitan erantsi. 

 
 



Sección de Procedimientos de Selección 
Hautatze Prozeduren Atala 
San Domingo, 8 
31001 IRUÑA 
Tel.: 848 426996 848426566 848426069 
seleccion@navarra.es 

6 

 

 

 
 
 

- Testu koadroan bidezkotzat jotzen dituzun erreklamazio guztiak idatz ditzakezu, merezimenduen 
baremoari buruzkoak. Komeni da testua laburra eta argia izatea, karaktere muga bat baitago. 

 
 

 
 

Behin bukaturik, “Jarraitu” sakatzen baduzu, baliozkotze prozesua abiatuko duzu. Zerbait zuzendu 
gabe gelditu bada, gorriz idatzitako testu bat agertuko da, eta dena zuzen bete badugu, laburpena 
agertuko zaigu. 

 
Pantaila honetan agertuko zaizkizu egindako zuzenketa guztiak eta erantsitako fitxategi guztiak. 
Horretaz gainera, datu pertsonalen gaineko tratamenduari buruzko informazioa emanen dizu, eta 
laukitxo baten bidez behartuko zaitu adieraztera ezen irakurri eta onartzen dituzula erantsitako 
agiriak egiazkoak direla dioten baldintzak. 

“Sinatu eta bukatu” sakatu ondoren, sistemak frogagiri bat emanen dizu; PDF batean gorde edo 
inprima dezakezu (egiaztatzen du prozesua egin duzula eta behar bezala bukatu duzula): 

 

 
 

Sistemak ez badizu frogagiri hori ematen, berrikusi urrats guztiak. Litekeena da zerbait behar bezala 
bukatu ez izana. 

 
 

Hori egin ondoren, zuzentzeko prozesua bukatutzat eman dezakezu. 
 

Une horretatik aurrera aztertuko da zuzenketak egiteko aurkeztu duzun dokumentazioa, eta behar 
dena eginen da. Segidan, puntuazioen behin betiko zerrenda jarriko da jendaurrean, eta hartan zure 
egoera egiaztatzeko aukera izanen duzu. 


